
Namminersorlutik Oqartussat nalunaarutaata iluarsaanneqarnissaa pillugu 

illersuinermut timmiarniarnermullu appanik taateraanillu piniarsinnaanerup nalaani 

peqassuseq aalaakkaasumik nalilerneqarsimappat zoneni aalajangersimasuni ulluni 30-

ni sivitsorneqarnissaa pillugu Naalakkersuisut kingusinnerpaamik UKA2026 

sumiiffikkaartumik attuumassuteqartunut tusarniaaqqullugit Inatsisartut 

aalajangiiffigisassaattut siunnersuut. 

Inatsisartunut ilaasortaq Jens NapãtôK’, Naleraq 

 

pillugu 

 

Aalisarnermut, Piniarnermut Nunalerinermullu Ataatsimiititaliamit 

innersuunneqarpoq 

 

Siunnersuutip aappassaaneerneqarneranut 

 

ISUMALIUTISSIISSUTAA 

  

 

 

Ataatsimiititaliap suliarinninnermini ilaasortarai:  

 

Inatsisartunut ilaasortaq Lars Poulsen, Siumut, siulittaasoq 

Inatsisartunut ilaasortaq Jens NapãtôK’, Naleraq, siulittaasup tullia  

Inatsisartunut ilaasortaq Jørgen Rosbach, Demokraatit 

Inatsisartunut ilaasortaq Margrethe Thaarup Andersen, Demokraatit 

Inatsisartunut ilaasortaq Iddimanngiiu Bianco, Inuit Ataqatigiit 

 

 

UKA2025-mi ulloq 17. Oktober-imi siullermeerinninnerup kingorna ataatsimiititaliap 

siunnersuut misissorpaa.  

 

Siunnersuutip imarisaa siunertaalu  

Appanik taateraanillu piniarsinnaanerup nalaani peqassuseq aalaakkaasumik 

nalilerneqarsimappat zoneni aalajangersimasuni ulluni 30-ni sivitsorneqarnissaa pillugu 

siunnersuut siunertaqarpoq.    

 

Siunnersuutip Inatsisartuni siullermeerneqarnera 

Siunnersuutip Inatsisartuni siullermeerneqarnerani Naalakkersuisunit allannguutissatut  

siunnersuummik tulliuttumik saqqummiussisoqarpoq:  

“Peqassuseq aalaakkaasumik nalilerneqarsimappat appat taateraallu piniagaaffii 

zone-ni aalajangersimasuni ulluni 30-ni sivitsorneqarsinnaanera pillugu 

Naalakkersuisut kingusinnerpaamik UKA2026 sumiiffikkaartumik 

attuumassuteqartunut tusarniaaqqullugit Inatsisartut aalajangiiffigisassatut 

siunnersuut.” 

 

Siunnersuutip siullermeerneqarnerani piniarnermik periarfissat ataatsimut isigalugu 

ingerlanneqarsinnaaneri Inatsisartut ataatsimiittarfianni siammasissumik oqallisigineqarpoq. 

Ataatsimullu isigalugu uumasoqassutsikkut attanneqarsinnaasumik uumasullu amerlassusiinut 

akornusiinngitsumik piniartuunermi atugassarititaasut pitsanngorsarneqarsinnaaneri 

taperserneqarpoq.   

 

Siunnersuutip allaffissornikkut aningaasatigullu kingunerisassai 

Inatsisartut suleriaasianni § 33, imm. 1-imi allassimavoq aalajangiiffigisassatut siunnersuutip  

piviusunngortinnerani aningaasaqarnikkut allaffissornikkullu kingunerisassat siunnersuutip  

tunngavilersuutaani aallaaserineqassasut. 

Siunnersuutip piviusunngortinneqarnissaanut aningaasatigut kingunerisassat matumani  

allanneqarsimaneri siunnersuummut naapertuuttoq ataatsimiititaliamit maluginiarneqarpoq. 

 

Ataatsimiititaliap oqaaseqaatai  

Namminersorlutik Oqartussat timmissanik illersuineq piniarnerlu pillugit nalunaarutaannik  

illersuinermut timmiarniarnermullu appanik taateraanillu piniarsinnaaneq pillugit 

nalunaarutaannik allannguisussaanngitsumik Naalakkersuisut allannguutissatut 

siunnersuusiorneri ataatsimiititaliamit maluginiarneqarpoq. Pisuussutit uumassusillit 

pitsaanerpaamik aqunneqarnissaat ataatsimiititaliamit pingaartinneqarpoq. 

 

Ataatsimiititaliap inassuteqaatai 

• Ataatsimiititaliaq isumaqatigiittoq Naalakkersuisut allannguutissatut siunnersuutaat 

akuersissutigineqassasoq inassutigaat 

 

• Tamatuma saniatigut piniagassat pillugit ilisimasat qaffassartuarnissaat aammalu 

kommunit peqataatinneqarnissaat ataatsimiititaliap Naalakkersuisunut 

kaammattuutigaa. 

Taama oqaaseqarluni isumaliutissiissummilu allassimasutut paasinnilluni ataatsimiititaliap 

siunnersuutit aappassaaniigassanngortippaa. 

 

 

 

 

 

 

 

 

 

 

 

 

Lars Poulsen 

Siulittaasoq 

 

 

 

 

 

 

 

 

 

Jens NapãtôK’ 

Siulittaasup tullia 

 

 

 

Jørgen Rosbach 

   

 

 

 

 

 

 

Margrethe Thaarup 

Andersen 

 

 

 

Iddimanngiiu Bianco 

 
 
 
 
 
 
 
 
 
 
 
 
 
 
 
 
 


